
Abstract
Ushbumaqolada O’zbekiston psixologlarining tafakkur borasidagi qarashlari, tafakkur borasidagi fikrlar va
o’rganilganmuammolar to‘g‘risida ma’lumotlar keltirilgan.

O’zbekiston psixologiya ilmida tafakkur
muammosi shaxs kamoloti, bilish jarayonlari
va ta’lim-tarbiya tizimi bilan uzviy bogʻliq holda
talqin qilinadi. Milliy psixolog olimlar tafakkurni
shaxs faoliyatining markaziy mexanizmi sifatida
ko’rib, uning rivojlanishini ijtimoiy muhit, ta’lim
jarayoni, yosh xususiyatlari hamdamadaniy omillar
bilan bogʻlab izohlaydilar.
Sharq mutafakkirlari ham tafakkur

muammosiga katta e‘tibor qaratganlar. Buyuk
alloma Abu Nasr al-Forobiy tafakkurni insonning
aqliy faoliyati va bilish jarayonining asosiy
mexanizmi sifatida ko‘rsatadi. Uning fikricha,
tafakkur orqali inson predmet va hodisalarning
mohiyatini anglaydi hamda ilmiy bilimlarga
erishadi. Forobiy tafakkurni aqlning turli darajalari
orqali rivojlanadigan jarayon sifatida tushuntirgan.
Buyuk tabib va faylasuf Ibn Sino tafakkur

jarayoninimantiqiy fikrlash bilan bog‘lab, uni bilim

hosil qilishningmuhim vositasi deb hisoblagan. Ibn
Sino tafakkur orqali inson umumiy tushunchalarni
shakllantirishi va yangi bilimlarga ega bo‘lishini
ta‘kidlagan. Uning mantiqqa oid asarlari tafakkur
jarayonining ilmiy tahliliga bag‘ishlangan.
Akademik E.Gʻoziev tafakkurni bilish jarayonlari

tizimida tahlil qilib, uni muammoli vaziyatni
anglash, tahlil qilish, umumlashtirish va xulosa
chiqarish faoliyati sifatida yoritadi. Olim tafakkur
rivojida ta’limning, ayniqsa, o’quv faoliyatida
mustaqil fikrlashni shakllantirishning ahamiyatini
alohida ta’kidlaydi. Uning fikricha, tafakkur
o’quvchining faolligi bilan chambarchas bogʻliq
bo’lib, faollik pasaygan sari tafakkur jarayonlari
ham sustlashadi.
Z.T.Nishonova o‘smirlik davrini psixik

rivojlanishning murakkab va o‘ziga xos bosqichi
sifatida talqin qilib, tafakkur taraqqiyotini
shaxsning ijtimoiylashuvi hamda ta’lim jarayoni

bilan uzviy bog‘liq holda tahlil qiladi. Uning
fikricha, tafakkur bu voqelikni umumlashtirilgan,
bilvosita va mantiqiy aks ettirish jarayoni bo‘lib,
u yosh o‘sishi bilan bir qatorda mazmunan
boyib, operatsion jihatdan takomillashib boradi¹.
O‘smirlik davrida aynan tafakkurningmazmuniy va
strukturaviy qayta qurilishi sodir bo‘ladi. Olimaning
ta’kidlashicha, o‘smirlik davrida abstrakt tafakkur
shakllanishi jadallashadi. O‘quvchi hodisalarning
tashqi belgilaridan ko‘ra, ichki qonuniyatlarini
aniqlashga intiladi, sabab-oqibat bog‘lanishlarini
chuqurroq tahlil qiladi². Bu jarayon analiz va sintez
operatsiyalarining murakkablashuvi bilan birga
kechadi. Tafakkur umumlashtiruvchi xarakter
kasb etib, tushunchalar tizimlashadi va nazariy
darajada qayta ishlanadi. Tafakkur rivojlanishida
refleksiya jarayonining ahamiyatiga alohida e’tibor
beradi. O‘smir o‘z fikrini tahlil qilish, baholash va
tuzatish qobiliyatiga ega bo‘la boshlaydi³. Bu esa
tafakkurning ongli boshqaruv darajasi ortganidan
dalolat beradi. Refleksivlik o‘quv faoliyatida
xatolarni aniqlash, dalillarni tekshirish va mustaqil
xulosa chiqarishda namoyon bo‘ladi.
Shuningdek, olima o‘smirlik davrida

tafakkurning ijtimoiy omillar ta’sirida rivojlanishini
ta’kidlaydi. Tengdoshlar bilan muloqot, bahs-
munozara, guruhiy ishlash sharoitlari mantiqiy
izchillikni va dalillash qobiliyatini kuchaytiradi⁴.
Ijtimoiy muhit tafakkurning mazmunini boyitadi
va uni tanqidiy yo‘nalishda rivojlantiradi. Ayniqsa,
o‘quv jarayonida muammoli vaziyatlardan
foydalanish tafakkur faolligini oshiradi.
Uning fikricha, o‘smirlik davrida tafakkur

shaxsning o‘zini anglash jarayoni bilan ham uzviy
bog‘lanadi. O‘smir o‘z imkoniyatlarini baholaydi,
kelajak rejalari haqida fikr yuritadi va o‘z hayotiy
pozitsiyasini shakllantiradi Bu esa tafakkurning
nafaqat bilish, balki shaxsiy-ijtimoiy ahamiyat
kasb etishini ko‘rsatadi, uning qarashlariga
ko‘ra, o‘smirlik davrida tafakkur abstrakt va
nazariy bosqichga ko‘tariladi; umumlashtirish va
tizimlashtirish operatsiyalari kuchayadi; refleksiya
va ongli nazorat rivojlanadi; tafakkur ijtimoiy
muloqot jarayonida boyiydi hamda shaxsning o‘zini
anglashiga xizmat qiladi. Bu esa o‘smir shaxsining
intellektual va ijtimoiy yetuklashuvining muhim
psixologik ko‘rsatkichidir.
B.R.Qodirov o‘smirlik davrini shaxs va tafakkur

rivojlanishining burilish bosqichi sifatida talqin

qiladi. Uning ilmiy qarashlarida tafakkur bilish
jarayonlarining oliy shakli bo‘lib, u yoshga
bog‘liq ravishda mazmunan va tuzilma jihatdan
o‘zgarib boradi. Olim ta’kidlashicha, o‘smirlik
davrida tafakkur konkret-amaliy xarakterdan
nazariy-mantiqiy xarakterga o‘tadi¹. Bu o‘zgarish
ta’lim jarayonining murakkablashuvi va ijtimoiy
tajribaning kengayishi bilan bog‘liq.
Mazkur davrda analiz va sintez operatsiyalari

yanada chuqurlashadi, o‘quvchi hodisalar
o‘rtasidagi ichki bog‘lanishlarni aniqlashga
intiladi. Qodirov fikricha, o‘smirda sabab-
oqibat munosabatlarini tushunish, umumiy
qonuniyatlarni ajratish va ularni yangi
vaziyatlarda qo‘llash qobiliyati shakllanadi².
Bu jarayon tafakkurning umumlashtiruvchi va
tizimlashtiruvchi xususiyatlari kuchayganidan
dalolat beradi.
Olim o‘smirlik davrida mustaqil fikrlashning

rivojlanishiga alohida e’tibor qaratadi. Uning
ta’kidlashicha, bu yoshda shaxs tayyor bilimni
qabul qiluvchi emas, balki uni qayta ishlovchi
va baholovchi subyektga aylanadi³. Tanqidiy
tafakkur elementlari paydo bo‘ladi, o‘smir berilgan
ma’lumotni tahlil qiladi, shubha ostiga oladi va
o‘z nuqtai nazarini shakllantiradi. Ayniqsa, bahs-
munozara va muloqot jarayonlari tafakkurning
mustaqilligini rivojlantiradi.
Tafakkur rivojlanishini motivatsion omillar

bilan ham bog‘laydi. O‘smirlik davrida kasbiy
qiziqishlar va kelajak rejalari shakllana boshlaydi,
bu esa fikrlashni maqsadga yo‘naltirilgan va ongli
jarayonga aylantiradi. Shaxs o‘z oldiga maqsad
qo‘yadi, unga erishish yo‘llarini rejalashtiradi
va natijani baholaydi. Bu tafakkurning refleksiv
va strategik xususiyatlari rivojlanayotganini
ko‘rsatadi.
Shuningdek, mazkur yosh bosqichida tafakkur

nutq bilan yanada mustahkam integratsiyalashadi.
O‘smir o‘z fikrini asoslash, dalillar keltirish va
mantiqiy izchillikni saqlashga o‘rganadi. Ichki nutq
yordamida fikrlash jarayoni boshqariladi va nazorat
qilinadi. Natijada tafakkur tizimli va izchil tus oladi.
Uning qarashlariga ko‘ra, o‘smirlik davrida

tafakkur nazariy-mantiqiy bosqichga ko‘tariladi;
umumlashtirish va sababiy bog‘lanishlarni
tushunish qobiliyati kuchayadi; mustaqil va
tanqidiy fikrlash shakllanadi; tafakkur maqsadga
yo‘naltirilgan va refleksiv xarakter kasb etadi.

Bu jarayon o‘smir shaxsining intellektual va
ijtimoiy yetuklashuviga psixologik asos yaratadi.
Olim tafakkur muammosini yosh va pedagogik
psixologiya nuqtayi nazaridan tahlil qilib, uni
shaxsning intellektual imkoniyatlarini namoyon
etuvchi asosiy omil sifatida baholaydi. Olimning
qarashlariga ko’ra, tafakkur rivoji bosqichma-
bosqichkechadi va bu jarayondao’quvmaterialining
murakkablik darajasi, mashq va topshiriqlarning
muammoliligi muhim ahamiyat kasb etadi.
Professor N.S.Safoyev tafakkurning rivojlanishini
shaxsning hayotiy tajribasi va mustaqil faoliyati
bilan bogʻlab izohlaydi. Uning fikricha, tafakkur
faqat bilimlar yigʻindisi emas, balki ularni amaliy
vaziyatlarda qo’llay olish qobiliyati bilan belgilanadi.
Shu jihatdanolim tafakkur rivojini ta’lim jarayonida
amaliymashgʻulotlar vamuammoli vaziyatlar orqali
ragʻbatlantirish zarurligini ta’kidlaydi.
O’zbekiston psixolog olimlarining umumiy

yondashuvlarida tafakkur faol, ijtimoiy shartlangan
va rivojlanuvchi jarayon sifatida talqin qilinadi.
Ushbu qarashlar tafakkurni nafaqat nazariy
jihatdan, balki ta’lim jarayonida empirik
o’rganish imkonini ham yaratadi. Ayniqsa, maktab
yoshidagi o’quvchilarda tafakkur rivojlanishini
baholashda yosh xususiyatlari, ta’lim muhiti va
mos psixodiagnostik metodlarni qo’llash muhim
metodologik asos sifatida qaraladi.
O’zbek psixolog olimi Gʻ.B. Shoumarov

tafakkurni “inson tomonidan borliqni bilvosita
va umumlashtirib aks ettirish jarayoni” sifatida
izohlaydi. Uning ta’kidlashicha, tafakkur jarayoni
tushuncha, hukm va xulosa chiqarish kabimantiqiy
shakllar orqali namoyon bo’ladi.
O’smirlik davri tafakkur rivojlanishida sifat

jihatdan yangi bosqich hisoblanadi. Bu davr
taxminan 11–15 yoshlarni qamrab olib, umumta’lim
maktabining 5–9-sinflariga to’gʻri keladi. Ayniqsa,
6-sinf o’quvchilari tafakkur rivojlanishida o’tish
davrini boshdan kechiradilar. Ta’kidlashicha,
o’smirlik davrida tafakkur abstrakt-mantiqiy
xarakter kasb eta boshlaydi. o’quvchilar aniq
obrazlarga tayanganholda emas, balki tushunchalar
va nazariy mulohazalar asosida fikr yurita
boshlaydilar. Bu jarayon o’z fikrini asoslab berish,
dalillashga intilish bilan namoyon bo’ladi.
M.G. Davletshin o’smir tafakkurining

rivojlanishini ijtimoiy tajriba va ta’lim mazmuni
bilan bogʻlaydi. Uning fikricha, fanlar alohida

o’qituvchilar tomonidan o’tila boshlanishi o’smir
tafakkurining tahliliy va umumlashtiruvchi
xususiyatlarini rivojlantiradi. o’smirlik davrida
quyidagi tafakkur xususiyatlari shakllanadi:
Muammoli vaziyatlarni anglash qobiliyatining

ortishi, tahlil va sintez operatsiyalarining
faollashuvi, sabab-oqibat munosabatlarini
tushunish,mustaqil xulosa chiqarish malakasining
rivojlanishi.5-6-sinf o’quvchilari tafakkur
rivojlanishida alohida e’tiborni talab qiluvchi
bosqich hisoblanadi. Bu davrda ular boshlangʻich
ta’limdan o’rta bo’gʻinga o’tadilar va bu holat
ularning bilish faoliyatiga sezilarli ta’sir ko’rsatadi.
Aynan shu yosh davrida tafakkur operatsiyalari-
tahlil, sintez, taqqoslash va umumlashtirish faol
rivojlanadi. o’quvchilar masalani qismlarga ajratish,
muhim belgilarni ajratib ko’rsatish va umumiy
xulosaga kelish imkoniyatiga ega bo’ladilar.
Mazkur yosh davrida tafakkur rivojlanishiga

ta’lim muhiti, o’qituvchi faoliyati va o’quvchining
individual xususiyatlari katta ta’sir ko’rsatadi.
Shuningdek, shahar va tuman maktablarida
ta’lim sharoitlaridagi farqlar tafakkur rivojlanish
darajasida muayyan tafovutlarni yuzaga keltirishi
mumkin.
O’zbek psixolog olimlarining ilmiy qarashlariga

tayangan holda aytishmumkinki, o’smirlik davrida,
xususan ilk o’smirlik yoshida o’quvchilarida
tafakkur rivoji jadal va murakkab jarayon
hisoblanadi. Bu davrda tafakkur abstrakt-mantiqiy,
muammoli va nazariy xarakter kasb etib, tafakkur
operatsiyalarining faol rivojlanishi kuzatiladi.
Ta’lim jarayoni esa mazkur jarayonning asosiy
harakatlantiruvchi omili bo’lib xizmat qiladi.
Oddiy psixik jarayonlar, masalan, sezgilar uchun

asos vazifasini o’taydigan yuqoriroq darajadagi
miya jarayonlari tafakkuming fiziologik asosini
tashkil etadi. Lekin hozirda tafakkurjarayonini
ta’minlovchi barcha fiziologik tuzilmalaming
o’zaro ta’sir etish tartibi vaahamiyati haqida
aniq fikr mavjud emas. Tafakkur faoliyatida
miya peshona qismlarialohida ahamiyatga ega
ekanligi shubhasizdir. Bundan tashqari, bosh
miya po’stlogʻining tafakkumi gnostik (bilish)
vazifasi bilan ta’minlovchi doirasi, shuningdek,
tafakkur jarayonini ta’minlovchi miya nutq
markazlari ham katta ahamiyatga ega. Tafakkur
o’z tuzilishi va turlariga ega bo’lgan o’ziga xos
faoliyat. Tafakkumingturlarga bo’linishi shakli,

xususiyati, ochib berilganlik, yangililik va voqelikka
moslikdarajasiga ko’ra amalga oshiriladi.
Odatda, nazariy va amaliy bo’linadigan tafakkur

yuqoridagi turlarga bo’linadi. Nazariy tafakkurda
tushunchali va obrazli tafakkur, amaliy tafakkurda
esa ko’rgazmali-obrazli vako’rgazmali-harakatli
tafakkur ajratiladi. Obrazli tafakkur-bu obrazlar
yordamida mulohaza yuritish jarayonining bir
turidir. Ular xotiradan olinadi yoki tasawurda hosil
qilinadi. Ko’pincha tafakkuming bu turi badiiy
ijodkorlik faoliyati bilan shugʻullanuvchi odamlarda
ustun bo’ladi.
Faoliyat mashsulini oldidan payqash, fe’l-atvor

oqibatini ilgarilab ketib sezish uquviga egaligi
bilan inson ustuvorlik qiladi. Shayvonlarning
amaliy tafakkuri ularni yaqqol vaziyatdan
bevosita ta’sirotga bo’ysunishni taqozo etadi.
Shaxsni mavshum fikrlashga nisbatan qobiliyati
muayyan vaziyatga bevosita bogʻliqlikdan uni
xalos etadi. Inson bevosita muhim ta’siriga javob
berish bilan qanoatlanib qolmasdan, balki uni
kutayotgan ta’sirini ham bartaraf etish qurbiga
egadir. Inson psixikasi bilan shayvon psixikasi
o’rtasidagi birinchi farq shaxsning o’zi anglagan
qadriyatga binoan ongli xatti-harakat qilish
qobiliyati mavjudligidir. Shaxsning shayvondan
ikkinchi farqi- uning mehnat qurollarini yaratish
va saqlashga layoqatli ekanligi bo’lib, oldindan
tuzilgan reja bo’yicha ularni yasaydi va ulardan
muayyan maqsadni amalga oshirishda foydalanadi
hamda keyinchalik qo’llash niyatida asrab olib
qo’yadi. Ulardan odamlar hamkorlikda foydalanadi,
hamkorlik faoliyatida esa qurollar yaratiladi,
o’zaro tajriba almashadi, bilimlarni boshqalarga
uzatishadi, umumiy saviyaga vorislik tufayli
yuksaladi. Inson psixikasining shayvondan yana bir
farqli tomoni shundaki, uning ijtimoiy tajribaning
boshqalarga uzluksiz ravishda uzatishida aks etadi.
Tajribalarni instinktiv xatti-harakatlar tarzida

o’zlashtirish hodisasi ham insonga, ham shayvonga
xos odatdir, lekin shaxsiy tajribaga ko’ra ijtimoiy
tajribaning ustuvorligi odamning ongli mavjudodga
aylanishining asosiy manbai shisoblanadi.
Shaxsning ijtimoiy munosabat, ijtimoiy tajriba
shakllantiradi, moddiy va ma’naviy qurollarni
egallash natijasida unda yuksak insoniy funksiyalar
(ixtiyoriy xotira, ixtiyoriy diqqat, mavshum
tafakkur) vujudga keladi va rivojlana boradi. Sub’ekt
tomonidan kishilik dunyosida yaratilgan madaniy

merosni o’zlashtirilishi, ayrim o’zgartirishlar
kiritilishi uning kamolotiga sifat jishatidan
yuksak bosqichni yuzaga keltiradi. Yuksak
funksiyalar, nutqiy faoliyatning takomillashuvi,
mehnatning shayotiy eshtiyojga aylanishi, ertangi
shayot to’gʻrisida mulohazalar tugʻilishi ongning
rivojlanishi uchun muhim imkoniyatlar yaratadi.
Shu bois inson bilan shayvon o’rtasidagi tafovut
tajribaning vorislik funksiyasi kasb etishi bilan
yakunlanadi.

Insonning bilish faoliyatida voqelikni
umumlashtirilgan, mavhum va mantiqiy
shaklda aks ettirish jarayoni sifatida izohlaydi.
Olimaning ta’kidlashicha, tafakkur orqali shaxs
atrof-muhitdagi narsa va hodisalarning tashqi
belgilarinigina emas, balki ularning ichki mohiyati,
sabab-oqibat bogʻlanishlarini ham anglaydi. Shu
jihatdan tafakkur idrok va xotiraga nisbatan
yuqoriroq bilish bosqichi hisoblanadi.Tafakkur
va nutq o’rtasidagi o’zaro bogʻliqlikka alohida
e’tibor qaratadi. Uning fikricha, tafakkur jarayoni
nutqsiz to’liq namoyon bo’la olmaydi, chunki
tushunchalar, hukmlar va xulosalar asosan nutq
orqali shakllanadi va ifodalanadi. Shu bilan birga,
tafakkurning rivojlanishi nutq boyligi va mantiqiy
tuzilmasiga bevosita ta’sir ko’rsatadi. Rivojlanishini
yosh davrlari bilan uzviy bogʻliq holda ko’rib chiqadi.
Uning ta’kidlashicha, har bir yosh bosqichida
tafakkur o’ziga xos sifat va mazmun kasb etadi.
Ayniqsa, o’smirlik davri tafakkur rivojlanishida
burilish nuqtasi hisoblanadi.

O’smirlik davrida tafakkur konkret-obrazli
shakldan abstrakt-mantiqiy shaklga o’tadi. Bu
jarayonda o’quvchilar aniq vaziyat va obrazlarga
tayanmasdan, tushunchalar orqali fikr yurita
boshlaydilar. Natijada nazariy mushohada qilish,
umumiy qonuniyatlarni anglash va mantiqiy
xulosalar chiqarish qobiliyati shakllanadi.
o’smir tafakkurining muhim xususiyatlaridan
biri sifatida mustaqil fikrlashga intilishni
ko’rsatadi. o’smirlar tayyor bilimlarni qabul qilish
bilan cheklanib qolmay, ularni tahlil qilishga,
baholashga va o’z munosabatini bildirishga Ta’lim
jarayonini tafakkur rivojlanishining yetakchi
omili sifatida baholaydi. Uning fikricha, ta’lim
mazmuni va metodlari o’smir tafakkurining qaysi
yo’nalishda rivojlanishini belgilab beradi. Ayniqsa,
o’quvchilarda muammoli vaziyatlarni hal qilishga
yo’naltirilgan topshiriqlar, mustaqil fikrlashni talab

etuvchi savollar tafakkur rivojiga samarali ta’sir
ko’rsatadi.
Ilmiy qarashlariga ko’ra, tafakkur shaxsning

bilish faoliyatida yetakchi o’rin tutuvchi psixik
jarayon bo’lib, o’smirlik davrida u abstrakt-
mantiqiy va nazariy xarakter kasb etadi. Ayniqsa,
ilk o’smirlik yoshidagi o’quvchilarida tafakkur
operatsiyalarining rivojlanishi mustaqil va tanqidiy
fikrlashning shakllanishiga zamin yaratadi. Ta’lim
jarayoni esa mazkur rivojlanishning asosiy omili
hisoblanadi.
Yosh davrlari va ta’lim jarayoni bilan uzviy

bogʻliq holda tahlil qiladi. Olimaning qarashlarida
tafakkur shaxs rivojlanishining dinamik jarayoni
sifatida talqin etilib, u yosh xususiyatlariga qarab
sifat jihatdan o’zgarib boradi. Karimova tafakkur
rivojlanishida abstrakt-mantiqiy fikrlashning
shakllanishi va mustaqil fikrlashga intilishni asosiy
ko’rsatkich sifatida ko’rsatadi.
Yuqoridagi olimlar o’smirlik davrini tafakkur

rivojlanishidagimuhimbosqich sifatida e’tirof etadi.
Biroq ularning urgʻu beradigan jihatlari turlicha.
O’smirlik davrida tafakkur rivojlanishini

mantiqiy fikrlash shakllarining takomillashuvi
bilan bogʻlaydi. Uning fikricha, bu davrda
tushunchalar tizimlashadi, hukm va xulosalar
chiqarish jarayoni murakkablashadi. O’smirlik
davrida tafakkurning muammoli va ijodiy xarakteri
kuchayishini ta’kidlaydi. o’smirlar muammoli
vaziyatlarni mustaqil hal qilishga intiladi, bu esa
tafakkurning faol va izlanishga yo’naltirilgan
shaklini rivojlantiradi.

Xulosa

O’smirlik tafakkurini shaxsning ichki pozitsiyasi va
mustaqil fikrlash ehtiyoji bilan bogʻlaydi. Ungako’ra,
aynan o’smirlik davrida tafakkur konkret-obrazli
shakldan abstrakt-mantiqiy shaklga o’tadi, bu esa
nazariy xulosalar chiqarish imkonini yaratadi deya
ta’kidlaydilar. Ta’limning tafakkur rivojiga ta’siri
masalasida ham uchala olim umumiy pozitsiyaga
ega. Shoumarov ta’limni tafakkur shakllanishining
zarur sharti sifatida ko’rsa, Gʻoziev uni tafakkur
faolligini kuchaytiruvchi muammoli muhit
deb baholaydi. Karimova esa ta’limni tafakkur
rivojining yetakchi omili sifatida talqin qilib,
ayniqsa o’rta bo’gʻinda fanlarning alohida o’qitilishi
tafakkur rivojida sifat o’zgarishlarini yuzaga
keltirishini ta’kidlaydi.

Ushbu yondashuvlar majmuasi 5-6-sinf
o’quvchilarida tafakkur rivojlanishini kompleks
o’rganish uchun mustahkam nazariy asos bo’lib
xizmat qiladi.

